
内容概要

　　《潜斋医话归砚录》1卷。
前半部分载治疗内、外科杂病为主的简效之方，故本书亦称《潜斋简效方》；后半部分载医论、医话
，主要内容为医籍评述及临证诊治等，评议中肯，多有卓见，被赞为“医话中之翘楚”。
清代著名医家王士雄撰著的《潜斋医话归砚录》为医话类著作中的佳品，若与盂英其他医著相互参阅
，不仅能加深对其学术思想、学术经验的理解，而且足以拓视野、广见闻，对于学医、研医不无裨益
。

章节摘录

版权页：   批阴伤及阳为古无此语。
余日：即下损及中之谓耳。
 批肝阳吸其肾阴为无此病证。
余谓肝阳炽而暗吸肾阴，犹之乎灯炷大则膏易竭，子盗母气，理所必然。
患此者多，可云无此病证也？
 批海参、淡菜为开后人乱道之弊。
余谓海参肖男阳，功并苁蓉；淡菜类女阴，性同乌铡。
古方虽未采用，而鲍鱼、雀卵，《素问》已作滥觞，但气味腥咸，非胃所喜，况究为食品，宜充虚人
之馔，入药力甚缓，而海参更有酿痰滑利之弊，中虚少运者勿食也。
 批下损过中难治，为非越人语。
余按：此即《难经》论至脉从下上之谓也，虽语不如是，而义则同。
 批王先生即晋三。
余谓殊无的据。
又按晋三著《古方选注》于雍正九年，叶氏暨其高弟陆禹川、吴正功为之校雠，而香岩没于乾隆十年
。
或谓叶氏曾从晋三学，则洄溪何以不言，而《选注》中亦无门人之称？
合诸书观之，则晋三于叶氏为前辈耳，非师生也。
 批噫即呃逆，病者最忌；嗳为饱食气，非病也，何可并为一证。
余按：噫，於其切，音医，痛伤之声；又於介切，饱食息也。
《庄子》大块噫气，俗作暧，编书者以噫、嗳名篇，于义实赘。
昧者读噫为如字，固不足论。
徐氏误作二证，殊失考也。
况噫有不因饱食而作者，亦病也，仲圣立旋复代赭汤治病后噫气。
徐氏误噫为哕，谓即呃逆。
盖此汤原可推广而用，凡呕吐呃逆之属中虚寒饮为病者，皆可治也。
余尝以治噫气频年者数人，投之辄愈，益见徐氏之仅泥为饱食气者为未当也。
 批肺痹门所列喘咳诸病，谓非经义。
余按：《内经》以秋遇此者为皮痹，皮痹不已，复感于邪，内舍于肺。
所谓痹者，各以其时重感于风寒湿之气也。
又云：肺痹者，烦满喘而呕。
盖痹音秘，闭塞不通之谓也。
外感之邪初著于皮毛，渐舍于肺，则治节不行而为烦满喘呕也。
虽《经》言风寒湿三气杂至，合而为痹，而暑燥二气亦何尝不侵肺而为痹乎？
所以病机之诸气膹郁、诸痿喘呕，喻氏谓即《生气通天论》秋伤于燥之注脚，则喘咳气逆之隶于肺痹
，亦不为谬。
惟前列肠痹门，乃便闭之治从开上者。
考之经文，肠痹者，数饮而出不得，中气喘争，时发飧泄。
注谓肠痹者，兼大小肠而言。
肠间病痹，则下焦之气不化，故虽数饮而水不得出，水不出则本末俱病，故与中气喘争。
盖其清浊不分，故时发飧泄。
然则肠痹者，乃小溲不通而大便滑泄，上兼喘渴之病也。
编书者以肠痹与大便闭同类，殊乖经旨。

